
NGHIXU FIL-PREZENZA TA’ ALLA

Immagina ftit li kieku ahna nghixu hajja minghajr Alla? Kemm ikun hemm esperjenzi fil-
hajja taghna fejn nintebhu li ghax hemm Alla 1-hajja tiehu Zvolta ohra. Huwa dan li jrid jghid
Gesu lil Nikodemu: “Min ma jemminx ikun ga kkundannat”. Min ma jemminx f’Alla
ghandu haga essenzjali ghal hajja tieghu niegsa, u jkun hemm wagtiet fil-hajja fejn ihossu
kkundannat. Ma tahsbux li 1-hajja taghna tkun dizordinata li kieku mhux ghax ahna nemmnu
“f’ Alla [li] tant habb lid-dinja li ta lil Ibnu l-wahdieni biex kull min jemmen fih isalva”? Ma
tahsbux li 1-hajja taghna kien ikollha direzzjoni ohra li kieku mhux ghax ahna nemmnu f’Alla
u allura xi drabi nqisu dak li nghidu u naghmlu proprju ghax hemm Alla prezenti fil-hajja
taghna?

[llum geghdin ni¢c¢elebraw il-festa tat-Trinita Qaddisa, u f’din il-parroc¢ca u f’dan il-katidral
geghdin ukoll nikkonkludu I-Kwaranturi Mqaddsa. Jien nara li hemm rabta kbira bejn dawn
iz-zewg festi. Il-festa li qeghdin ni¢celebraw illum wara tlitt ijiem fejn Gesu kien espost u
prezenti biex hafna minna setghu jghaddu ftit mumenti fil-prezenza tieghu, tghinna
nikkontemplaw iktar dan il-misteru ta’ Alla wiehed fi tliet Persuni prezenti fil-hajja taghna.

Hemm hafna bnedmin li jemmnu f’Alla imma m’humiex Kristjani. Ahna r¢ivejna d-don tal-
fidi u ghaliex ahna dixxipli ta’ Kristu naghrfu kemm il-hajja taghna hija differenti, frott I-
imhabba tal-Missier, 1-Iben u I-Ispirtu s-Santu. Ilkoll nafu u nemmnu li I-Ewkaristija hija t-
tigdid tas-sagrifi¢¢ju tas-Salib, ghaliex Kristu fuq I-altar joffri lilu nnifsu bhala vittma lil Alla
1-Missier u jrodd 1-Ispirtu tieghu lid-dinja. Dan huwa li jikkontempla San Gwann fil-Vangelu
tieghu. Ghalih ma jghaddux hamsin jum biex jiccelebra 1-Pentekoste imma kollox isehh fuq
il-Kalvarju, u allura 1-Ewkaristija li ahna ni¢celebraw ghandha ddahhalna fil-qalba tal-
prezenza ta’ Alla: Alla 1-Missier li tana lil Ibnu, Alla l-Iben li ta hajtu ghalina u jinghata lill-
Missier, u Alla I-Ispirtu s-Santu li Kristu jibaghtu fugna biex lilna jkompli jghinna nidhlu fil-
galba ta’ dan il-misteru. L-Ewkaristija li ni¢celebraw kontinwament tfakkarna fit-Trinita
ghaliex ahna noffru lil Kristu, li huwa I-Iben tal-Missier, u nsejhu 1-Ispirtu s-Santu fuq I-
offerta tal-hobz u l-inbid biex dawn jinbidlu ghalina fil-Gisem u d-Demm ta’ Kristu. Allura
hekk ahna naghrfu l-htiega li nghixu fil-prezenza ta’ Alla: Alla 1-Missier, 1-Iben u 1-Ispirtu s-
Santu.

Jekk Kristu kien dagshekk generuz li hallielna dan is-sagrament ta’ 1-Ewkaristija, li llum
geghdin nic¢celebrawh b’mod solenni, u minn hawn u ftit mumenti ohra naghmlu mhux biss
is-sagrificcju ta’ 1-Ewkaristija imma nohorgu mat-toroq ta’ beltna b’Gesti maghna, ejjew
nitheggu biex nikbru fl-imhabba taghna lejn Gesli Ewkaristija. Jalla lkoll kemm ahna jkollna
dak l-atteggjament li kellu Mose — kif smajna fl-ewwel qari — illi kif sab ruhu fil-prezenza ta’
Alla nxtehet wiccu fl-art jaghtih gima. Jalla nghinu li xulxin biex mhux biss nghixu fil-
prezenza ta’ Alla, u allura hajjitna jkollha sens differenti milli kieku Alla mhux hemm. Jalla
ahna lkoll nikbru fl-intimita taghna mat-Trinita u I-Ewkaristija tkun tassew i¢-centru tal-hajja
Kristjana u tal-hajja ekklezjali taghna. Jalla nghinu lil xulxin biex f’dawn il-mumenti nuru li
verament qeghdin fil-prezenza ta’ Alla 1-Missier, 1-Iben u 1-Ispirtu s-Santu.



